
I.1 Обем 

Инсталацијата „Пејпар Мил“ ДОО Кочани, поднесува барање за измена на А – 

интегрирана еколошка Дозвола до Министерството за животна средина и просторно  

планирање кое е подготвено во согласност со законските барања. 

Основна дејност на инсталацијата „Пејпар Мил“ ДОО Кочани е рециклирање на 

хартија и остатоци од хартија, со проектиран капацитет на производство од 100 t/ден 

готов производ (различни типови на хартија кои ќе се користат во производството на 

картонски кутии во други инсталации). Согласно националното законодавство за 

управување со отпад, Инсталацијата спаѓа во постројки каде се одвиваат операции на 

рециклирање/подобрување на својствата на органските материи коишто не се користат 

како растворувачи (вклучувајќи ги тука и компостирањето и другите процеси на 

биолошка трансформација). 

Главни суровини се отпадна хартија (со шифри на отпад: 15 01 01- амбалажа од 

хартија и картон, 19 12 01 - хартија и картон и 20 01 01 - хартија и картон), електрична 

енергија, технолошка вода, природен гас и зрнесто тврдо гориво (пелети) за котелот кој 

го снабдува процесот со пареа.  

Севкупната опремата и објектите на инсталацијата се во употреба и се дел од 

ова Барање за измена на А -ИЕД. Изјава од инвеститорот со која потврдува дека 

севкупната опрема и објектите се во функција за време на работењето на инсталацијата 

е дадена во Прилог I.5. 

Сите објекти и опрема вклучена во технолошкиот процес, се земени во предвид 

при анализа на главните суровини, хемикалии, создавањето на отпад, потенцијалните 

емисии во воздух, вода, почва при подготовка на ова Барање. 

Сите аспекти од работењето на инсталацијата, се опфатени во Додатоци 

(Додаток 1 до 14) кои во себе ги содржат и соодветните скици, технолошки шеми, скици 

на цевководи и пренос на медиуми и флуиди и слично. 

I.2 Вовед 

„Пејпар Мил“ ДОО Кочани е компанија со основна дејност рециклирање на 

хартија и остатоци од хартија. Во 2016 година сопственоста врз инсталацијата ја 

презема „Пејпар Мил“ и започнува со подготвителни активности за рестартирање на 

инсталацијата. Тековна состојба на Друштво за рециклирање на хартија и остатоци од 

хартија “Пејпар Мил” ДОО Кочани е дадена во Прилог I.1, а имотниот лист е даден во 

Прилог I.2.   

Инсталацијата се наоѓа во источниот дел на Република Македонија во градот 

Кочани, на улица „Тодосија Паунов“ бр. 36, во просториите на поранешната фабрика за 

производство на хартија и картон „Хартија КО“ Кочани, поточно на крајниот југоисточен 

дел на градот Кочани на надморска височина од 347 м.н.в. Мапа на локацијата на 

инсталацијата „Пејпар Мил“ ДОО Кочани е прикажана во Прилог I.3.  а границите на 

локацијата на инсталацијата е дадена во Прилог I.4. Вкупната површина на 

инсталацијата изнесува 11.287 m2.   

Проектираниот капацитет на инсталацијата е 100 t/ден. Во компанијата работат 

вкупно 107 лица. Инсталацијата работи во 3 смени со 260 работни денови годишно (за 

2018 година).  

Објектите на инсталацијата „Пејпар Мил“ на оваа локација постојат повеќе од 40 

години. Населените места и објектите за домување се оддалечени околу 500 метри од 

локацијата на инсталацијата. Инсталацијата е поврзана на градската водоводна, 

канализациска и електро - дистрибутивна мрежа. 

Инфраструктурно, инсталацијата е составена од повеќе објекти: портирница, 

управна зграда, гардероби, лабораторија, магацин за суровини, магацин за готов 

производ, погон за доработка, погон за производство на хартија, подготовка на маса, 

котлара, магацин за пелети, платформа за времено складирање на природен гас. 

Инсталацијата Пејпар Мил има добиено А Интегрирана еколошка Дозвола со бр. 

УП1-11/3-461/2017 од 17.10 2017 година.  

Решението за издавање на А-ЕИД од МЖСПП е дадено во Прилог I.7. 

Решението за одобрување на Елаборатот за заштита на животната средина за 

котелот на пелети е даден во Прилог I.8. 

Прилог I.1. Тековна состојба на Друштво за рециклирање на хартија и остатоци од 

хартија “Пејпар Мил” ДОО Кочани 

Прилог I.2. Имотен лист  

Прилог I.3. Мапа на локацијата на инсталацијата „Пејпар Мил“ ДОО Кочани  

  

Инсталација 
„Пејпар Мил“ Доо 
Кочани 

Прилог I.4. Граници на локацијата на инсталацијата „Пејпар Мил“ ДОО Кочани 

Прилог I.5. Изјава за објекти и опремата која е надвор од употреба во 

инсталацијата “Пејпар Мил” ДОО Кочани  

Прилог I.6. Решение за добивање на А ИЕД на Друштвото за рециклирање на 

хартија и остатоци од хартија „Пејпар Мил“ Доо Кочани 

Прилог I.7. Објава на А – Интегрирана еколошка Дозвола за Друштво за 

рециклирање на хартија и остатоци од хартија „Пејпар Мил“ Доо 

Кочани 

Прилог I.8. Решение со бр. УП1-11/4-1051/2019 за одобрување на Елаборат за 

заштита на животна средина за проект: Поставување на нова котелска 

постројка на пелети за потребите на „Пејпар Мил“ Доо Кочани 

